
ŠTA JE DONIRANJE ORGANA?

Doniranje  organa  je  izraz  promišljenosti,
plemenitosti  i  racionalnosti  kojom  jedna
osoba  iskazuje  svoju  želju  i  namjeru  da
nakon smrti pokloni bilo koji dio tijela zbog
presađivanja,  kako  bi  se  pomoglo  teškim
pacijentima.  "Ako  ja  postajem  davaoc  i
ljudi  oko  mene  to  saznaju,  oni  sami
počinju da razmišljaju o tome."
Svaki je građanin potencijalni davaoc, ali u
isto  vrijeme i  potencijalni  primaoc organa.
Vrijedno je naglasiti da postoje veći izgledi
da  nekome  zatreba  transplantirani  organ
nego  da  će  njegov  organ  trebati  nekom
drugom. 

      
KO MOŽE BITI POTENCIJALNI

DAVAOC ORGANA I TKIVA?

Mogući  davaoc  organa  postaje  osoba  bilo
koje  dobi  koja  umre  u  bolnici  u  Jedinici
intenzivne  terapije  i  njege,  a  kod  koje  je
dokazano  nepovratno  oštećenje  mozga tj.

potpuni  i  konačni  prestanak  moždane
cirkulacije (moždana smrt).

ŠTA TREBA DA URADIM DA BI BIO 
DAVAOC ORGANA I TKIVA??

Potpišite donorsku karticu, ako ste mlađi od
18  g.  trebate  imati  dozvolu  roditelja  ili
staratelja. 
Po  trenutnoj  zakonskoj  regulativi,  samo
potpisivanje  donorske  kartice  u  BIH  nije
dovoljno  za  uzimanje  organa  nakon smrti.
Potpisivanjem  donorske  kartice,  Vi  samo
izražavate  želju  da  budete  potencijalni
davaoc  a  nakon  smrti  porodica  mora
odobriti darivanje organa. Iz tog razloga je
jako  bitno  da  potencijalni  davaoci  svoju
želju saopšte porodici.

ŠTA JE DONORSKA KARTICA?

Donorska  kartica  predstavlja  pristanak
osobe da u slučaju moždane smrti želi biti
davaoc organa.

KOJI ORGANI I TKIVA SE MOGU
DAROVATI??

Organi:  srce,  bubrezi,  gušterača,  pluća,
jetra.
Tkiva: rožnica, kost, ligamenti, hrskavica,
krvne žile.  Jedan darovaoc može pomoći
mnogim pacijentima.

MOGU LI PRODATI SVOJE
ORGANE?

Ne! Prodaja  ljudskih  tkiva  i  organa  je
zakonom  zabranjena.

AKO POTPIŠEM KARTICU DA LI SE
MOGU PREDOMISLITI ?

DA! Možete promjeniti svoju odluku bilo
kada. Tada trebate uništiti donorsku karticu
i to saopštiti rodbini i prijateljima.



KAKO SE ORGANI DODJELJUJU
PRIMAOCU NAKON SMRTI

Pacijentima se dodjeljuju organi na osnovu:
 sličnosti između tkivne podudarnosti 

davaoca i primaoca
 težine bolesti primaoca
 starosne dobi primaoca
 vrijeme provedeno na listi čekanja
 geografske udaljenosti itd.

                                                                   

KAKO IZGLEDA CIJELI PROCES
DAROVANJA ORGANA??

Prvi korak je prepoznavanje pacijenata kod
kojeg se sumnja da je nastupila smrt mozga.
Prije nego se potvrdi smrt mozga potrebna
je  stroga  provjera  koja  uključuje  preglede
pacijenta  i  korištenje  savremenih
dijagnostičkih  metoda  za  ispitivanje
moždane funkcije.

Ako se potvrdi dijagnoza smrti mozga, porodici
pacijenta se predloži darivanje organa
preminule osobe.
Ako porodica pristane, potpisuje saglasnost na
darivanje organa.
Od  porodice  se  uzmu  medicinski  podaci  o
preminuloj osobi, te se ispituje stanje organa i
iskoristivost za presađivanje.
U bazi podataka traži se odgovarajući primaoc
organa.

POTPISIVANJEM DONORSKE
KARTICE POSTAJETE POTENCIJALNI 

DAVAOC, A REALNI DAVAOC
POSTAJETE JEDINO U SLUČAJU 

MOŽDANE SMRTI

